
 

 

 

                                                   Bošnjačka zajednica kulture “Preporod” u BiH 

                                                                  Opštinsko društvo Teslić 

                                                  Krajiška bb 74 270 Teslić     Tel/Fax: 053/430-510                                               

 ___________________________________________________________________________ 

 

 

 

 

 

NARATIVNI IZVJEŠTAJ  

 

 

O UTROŠKU SREDSTAVA  

BOŠNJAČKE ZAJEDNICE KULTURE  

„PREPOROD“ 

OPŠTINSKO DRUŠTVO TESLIĆ 

 

                ZA 2021-U GODINU 

 

 

 

 

 

 

 

 

 

 

 

 



 

 

 

 

 

 

 

 

 

IZJAVA O MISIJI 

 

 

- Bošnjačka zajednica kulture “Preporod” Teslić je nevladino, neprofitno Udruženje 

građana čiji je osnovni cilj sistemska i dugoročna revitalizacija bošnjačke kulture i 

tradicije na području Teslića.  

- Doprinos multikulturnih i multitradicijskih osobenosti u našoj sredini.  

- Saradnja sa srodnim udruženjima, organizacijama i pojedincima u svrhu promicanja 

vrijednosti kulturne tradicije bošnjaka teslićkog kraja.  

- Pokretanje kulturnih manifestacija, obilježavanje značajnih datuma, održavanje 

koncerata duhovne muzike, sevdaha i tradicionalnih igara.  

- Održavanje naučnih seminara za mlade koji će poboljšati njihove vještine u liderstvu, 

vođenju društava, nevladinih organizacija i sl. 

- Javne tribine koje imaju za cilj podučavati narod, narodnim vrijednostima.  

- Istražiti trenutno stanje u populaciji i socijalnom položaju bošnjačkog stanovništva u 

Tesliću.  

- Jedinstvo Bošnjaka Teslića njegovati u vjeri,kulturi i tradiciji čuvajući od zaborava 

tradicionalne vrijednosti i povijest naroda,promovisati vlastiti potencijal u pisanoj 

riječi i umjetnosti,čuvati dobre odnose sa drugim narodima na temelju multikulturalne 

i multikonfesionalne tradicije države Bosne i Hercegovine 

 

 

 

 

 

 

 

 

 



 

Predmet:   Narativni izvještaj BZK ”Preporod” OD Teslić period od  01.01- 

31.12.2021.godine 

 

Kako se ova zajednica isključivo finansira iz budžeta opštine Teslić, dostavljamo Vam 

podatke o strukturi trošenja finansijskih sredstava koje smo dobili u periodu od  01.01-

31.12.2021.godine 

 

 

 

OBRAZLOŽENJE 

 

 

 
UTROŠENI MATERIJAL 

Podrazumjeva  troškove kancelarijskog materijala,tehničkih pomagala i materijala za čišćenje. 

 

GORIVO, ELEKTRIČNA ENERGIJA I OGREV 

Po ugovoru o zakupu poslovnog prostora, zakupoprimac preuzima obavezu plaćanja 

električne energije i ogreva shodno potrošnji. 

 

 

TEHNIČKE USLUGE 

 

Pod ovom stavkom podrazumjevamo svakodnevno dežurstvo tehničkog lica od po četiri radna 

sata po ugovoru o djelu,od čega se jedan dio odnosi na naknadu za provedeno vrijeme a drugi 

na putne troškove, topli obrok navedenog lica. Napominjemo da je pored potrebe za 

tehničkim licem, ova mogućnost, kao tajnik sadržana i u Statutu BZK“Preporod“Teslić (član 

43), gdje je kod nas u praksi primjenjena na polovinu radnog vremena. Zbog rada  Preporoda, 

postoji stvarna potreba svakodnevnog dežurstva u prostorijama društva.Obogaćivanjem fonda 

interne biblioteke, formiranjem raznih sekcije, nabavkom opreme, te organizovanjem većih 

smotri, ova potreba je bila neminovna u smislu objedinjavanja svih ovih aktivnosti na jednom 

mjestu, njihove logistike i praćenja te stučne pripreme i servisiranja istih poslova.  

Ova tehnička usluga do sada je podrazumjevala, što je i Statut predvidio, pripremu 

prosljeđivanje svih akata prema Preporodu kao i vođenje jednog dijela interne blagajne i 

pripreme ovlaštenom knjigovodstvenom servisu. 

 

 

 

 



PROVIZIJA BANKE 

 

Društvo Preporod je klijent Pavlović banke u Tesliću. Troškovi provizije banke za prethodni 

period  iznosili su 208,40KM. 

 

 

ZAKUP POSLOVNOG PROSTORA 

 

Poslovni prostor je zakupljen u ul. Krajiška 23 u Tesliću.Prostor se sastoji od dvije prostorije 

u kojima je smješena biblioteka, prijemna kancelarija i kancelarija za sekretara.Zakup se 

isplaćuje na godišnjem nivou putem računa. 

 

KNJIGOVODSTVENE USLUGE 

 

Društvo Preporod je klijent računovodstvenog servisa ,,Administracija,, DOO Finansijski 

izvještaj dobio je pozitvno mišljenje republičke kontrole za provjeru utroška sredstava. 

 

TROŠKOVI ŠTAMPANJA I OGLAŠAVANJA 

 

Troškovi štampanja za prethodni period su podrazumjevali štampanje letaka,oglasa za javne 

nastupe,članskih karti i slično,takođe oglasi za javne nastupe su emitovani i na raznim radio 

stanicama 

 

 

AJVATOVICA 

 

BZK“Preporod“ Teslić je zbog velike zainteresovanosti članova Preporoda organizovao 

tradicionalnu posjetu  manifestaciji „Dani Ajvatovice“ kojoj je prisustvovalo 45 članova 

Preporoda. Ova manifestacija je realizovane ličnim sredstvima članova Preporoda, a zbog 

situacije sa korona virusom broj učesnika je bio ograničen. 

 

 

BIBLIOTEKA 
 

BZK“Preporod“ OD Teslić posjeduje biblioteku sa preko dvije hiljade naslova stručne,vjerske 

i savremene literature kao i literature za djecu. Broj članova i korisnika biblioteke 

svakodnevno se povećava.Tokom cijele godine traje akcija prikupljanja i kupovine knjiga. 

Zabilježeno je svakodnevno izdavanje knjiga našim korisnicima. Takođe u proteklom periodu 

kupljen je veliki broj novih romana. 

 

 

PRIKUPLJANJE ŠKOLSKIH UDŽBENIKA 

 

BZK“Preporod“Teslić je po završetku školske godine ponovo organizovao  akciju 

prikupljanja školskih udžbenika korištenih u prethodnoj školskoj godini,a koji su bili 

nepotrebni  korisnicima. Akcija se vodila s ciljem da učenicima olakšamo potrebu za 

udžbenicima koji im nedostaju i da pomognemo učenicima slabijeg imovinskog stanja. 



Svi donatori svoje udžbenike mogli su predati u kancelariju Preporoda.Zabilježen je veliki 

broj doniranja i podjele udžbenika. 

 

SARADNJA SA BZK“PREPOROD“ BANJA LUKA 

BZK“Preporod“Teslić uspostavio je saradnju sa BZK“Preporod“Banja Luka.Preporod Banja 

Luka je društvo u obnovi koje je nakon duže pauze ponovo započelo svoj rad.Između 

Preporod Teslić i Preporod Banja Luka dogovorene su zajedničke aktivnosti, a neke od njh su 

već i realizovane. 

 

 

POSJETA DRUŠTVA BZK“PREPOROD“ BANJA LUKA 

 

U februaru 2021. godine, posjetili smo BZK“Preporod“Banja Luka, koji su povodom 

obilježavanja Međunarodnog dana maternjeg jezika organizovali javnu tribinu na temu 

„Bosansko jezičko naslijeđe danas“. 

U programu su učestvovali dr.Alen Kalajdžija, dr. Jasmin Hodžić, dr.Nedim Smailović i 

književnik Hadžem Hajdarević. Program je održan u pozorišnoj sali dvorane Mejdan, a 

troškove prevoza za ovu posjetu snosio je BZK“Preporod“Teslić. 

 

OBILJEŽAVANJE DANA MATERNJEG JEZIKA 

 

Bošnjačka zajednica kulture“Preporod“Teslić je povodom obilježavanja dana maternjeg 

jezika održala kreativnu radionicu i predavanje za djecu mektebskog uzrasta u džamiji u 

Stenjaku.Međunarodni dan maternjeg jezikao obilježava se svake godine 21. februara od 

2000. godine s ciljem unaprijeđivanja, učenja i razvoja maternjeg jezika, te njegovanja jezične 

i kulturne različitosti. 

Radionice i predavanje održao je član Izvršnog odbora Preporoda Ismet Hajdarević. 

 

OBILJEŽAVANJE DANA BZK“PREPOROD“ 

 

Povodom obilježavanja dana BZK“Preporod“, BZK“Preporod“Teslić je u kino Sali u Tesliću 

održao kniževno veče. Učestvovali su književnici  Edina Heldić Smailagić, Kemal 

Ljevaković,Fatima Hamzić, Slavojka Bubić, Ismet Suljić, Ilijaz Dudić, Husein Mehmedović, i 

muzičari Smajo Delić, Edina Muftić i Almina Selimanović. Književno veče je održano pod 

pokroviteljstvom USAID-ovog projekta PRO-budućnost. 

 

PREVOZ U SREBRENICU 

 

BZK“Preporod“Teslić organizovao je odlazak u Srebrenicu-Memorijlni centar 

Potočari.Putovanju je prisustvovalo 50 osoba,a troškove prevoza snosio je BZK“Preporod“. 

 

 

PROMOCIJA KNJIGE „IZGUBLJENI SIN“ 

 

BZK“Preporod“Teslić je 25.novembra 2021.godine organizovao promociju knjige „Izgubljeni 

sin“.Promocija je održana u Kino Sali u Tesliću.A promotor knjige je bio Mehmed Meša 

Pargan , pisac i izdavač iz Tuzle. 

Troškove organizacije snosio je BZK“Preporod“Teslić. 

 



UČEŠĆE U RADIONICI „NARODNE NOŠNJE“ 

 

U kino sali Teslić,održana je interaktivna radionica „Narodne nošnje“za mlade ljubitelje 

tradicionalne odjeće, u organizaciji JU“Kulturni centar“Teslić, a pod pokroviteljstvom 

USAID-ovog projekta PRO-budućnost.U programu su učestvovali i članovi 

BZK“Preporod“Teslić, koji su predstavili narodnju bošnjačku nošnju,neke od običaja kod 

Bošnjaka, te otpjevali nekolio pjesama. 

 

MUZIČKA SEKCIJE 

 

U sklopu BZK“Preporod“ Teslić aktivno radi  muzička sekcija i veoma često ima nastupe koji 

daju veliki doprinos očuvanju kulturne baštine Bošnjaka na ovim prostorima,ovom aktivnošću 

postignuti su rezultati na otkrivanju muzičkih talenata sa ovoga prostora. 

 

PUTOVANJA EDUKATIVNOG KARAKTERA 
 

BZK“Peporod“Teslić je u cilju realizacije projekta upoznavanje prirodnih ljepota i značajnih 

kulturnih i istorijskih spomenika organizovao nekoliko jednodnevnih izleta.Izleti su 

organizovani i zbog velike zainteresovanosti članova Preporoda.Troškove prevoza snosili su 

putnici. 

 

POMOĆ U LIJEČENJU 

  

BZK“Preporod“Teslić je pružio novčanu pomoć našem sugrađaninu Halidu Haliloviću u 

iznosu od 100,00KM. Halid Halilović je zaposlen kao imam u džematu Kamenica,iznenada je 

obolio te je bilo potrebno da se prikupi određeni novčani iznos za liječenje u inostranstvu. 

 

 

PUBLIKACIJA PUTEM FACEBOOK PROFILA  

 

Prateći vladajuće trendove komunikacije i publikacije, BZK „Preporod“ Teslić aktivno 

uređuje facebook profil na kojoj se nalaze sve aktuelnosti i aktivnosti vezane za rad 

„Preporoda“. Profil je otvoren za javnost i uređuje se pod nazivom „Preporod  Teslić“. 

 

ZAHVALNICA 

 

Opštinsko društvo BZK “Preporod” Teslić zahvaljuje opštini Teslić, načelniku, uvaženim 

vijećnicima, na dosadašnjoj podršci u radu. Nadamo se i daljnjoj saradnji na polju izgradnje 

multikulture, multinacionalnosti i suživota u gradu Tesliću. 

 

 

 

                                                                                                                  Predsjednik 

         BZK „Preporod“ OD Teslić 

                                                                                                                  Ismet Hajdarević 


